Çilidə işgüzar və məişət etikası
Ölkə haqqında qısa məlumat: 
Paytaxt: Santiyaqo
Əhali: 18 milyon nəfər
Ərazi: 756 950 km²
Adı aymara dilində "Dünyanın sonu" mənasına gələn chilli sözündən gəlir.

Salamlama və qarşılama. Çilidə insanlarla görüşərkən əl sıxmaq adətdir. Lakin adi hallarda onlar bir-birilərini qucaqlayaraq salamlaşırlar. Qadınlar, əsasən, bir-birilərinin yanağından öpərək, çiyinlərini və yaxud qollarının üst hissələrini toqquşduraraq salamlaşırlar. Lakin toplu halda olarkən hamı ilə əl sıxaraq görüşmək daha münasib hesab olunur. 
Müraciət etdikdə isə çilili sənə ona "sən" deyə müraciət etməni istəməmiş formal danışmaq münasib hesab olunur. Müraciət zamanı "Senyor", “Senyora” və "Senyorita" sözləri adın qarşısına əlavə olunmalıdır. Əsasən, adlar 3 hissədən ibarət olur. 2 hissəni soyadlar təşkil edir. 1-ci hissədə ata soyadı , ikinci hissədə ana soyadı yazılır. Müraciət edərkən isə, yalnız ata soyadından istifadə olunur. “Ailə”, “uşaqlar”, “tarix”, “Pasxa adası” söhbət üçün yaxşı mövzular, “siyasət”, “insan hüquqları” və s. pis mövzular hesab olunur. Vaxtdan asılı olaraq salamlaşmalar: "buenos dias"- sabahınız xeyir , "buenas tardes"- axşamınız xeyir və ya  "buenas noches"- gecəniz xeyrə qarşı.
Jestlər. Çilililər ünsiyyətdə səmimi olmağı o qədər çox sevirlər ki, onlarla söhbət zamanı əlini çiyninə qoyaraq danışdıqlarını müşahidə edə bilərsiniz. Lakin geri addım ataraq narahat olduğunuzu bildirməyin. Çünki bu incikliyə səbəb ola bilər.
Qadın otağa daxil olarkən ola bilər ki, görüşmək üçün əl uzatsın. Bu hal üçün kişilər həmişə diqqətli olmalı, yerlərindən yavaşca qalxıb əl sıxışmağa hazır olmadırlar. Əlbəttə ki, qadın əlini uzatmaq istəsə. Oturmuş qadın üçün isə ayağa qalxıb içəri daxil olan şəxsi salamlamağa ehtiyac yoxdur.  
Göz kontaktı da çox vacib hesab olunur, çünki bu etibarı, səmimiliyi və maraqları ifadə edir. Bundan başqa, ovucu üzüyuxarı və barmaqları aralı şəkildə saxlamaq " axmaq " deməkdir. Yumruğunuzu baş həddinə və ondan yuxarı qaldırmayın, çünki bu kommunist işarəsidir.
Bundan əlavə yemək yeyərkən əllər həmişə stolun üstündə olmalıdır. Əsnəyərkən ağzınızı əlinizlə tutmalısınız. 
İşdənkənar görüşlər. İşgüzar görüşlər işdən kənarda əsasən otel və  restoranlarda baş tutur. Əgər dəvət edən şəxs sizsinizə, bu zaman hesabı məhz siz ödəməlisiniz. Sifarişi əvvəlcədən vermək daha münasibdir, çünki bu zaman yemək və söhbət vaxtı uzun-uzadı hesabın kimin tərəfindən ödənilməsi söhbətinə ehtiyac qalmır. Əgər sizi dəvət ediblərsə, nəzakət xatirinə hesabı ödəməyi təklif edin. Amma bilməlisiniz ki, onlar buna razı olmayacaqlar. Buna görə çox təkid etməyin. Başqa cür hesabı qarşılıqlı ödəməyi təklif edə bilərsiniz. 
Əgər evə dəvət olunmusunuzsa, ev sahibinə əvvəlcədən çiçək və şokolad göndərməyiniz yaxşı etiket hesab olunur. Yeməkdən sonra öz təşəkkürlərinizi bildirmək istəsəniz, yazmaq əvəzinə həmin şəxsə zəng vurmağınız daha münasibdir.
Biznes görüşləri və danışıqlar. Görüşlər Çiliyə gəlməmişdən bir neçə həftə öncə təyin olunmalıdır. Yanvar və Fevral ayları Çilidə yay tətili olduğuna görə bu aylarda biznes görüşləri həyata keçirə bilməzsiniz. Uğurlu biznes qurmaq üçün inandırma qabiliyyətiniz olmalıdır. Danışıqlar, əsasən, görüşlərdə baş tutur. Çili cəmiyyətində "şərəf" əsas rol oynayır. İnsanları heç vaxt ictimaiyyət qarşısında tənqid etmək olmaz. Əks halda, bu onda xəcalət hissinin yaranmasına səbəb olur. Sözünüzün üstündə  axıradək dayanın. Əks təqdirdə, sizi etibarsız şəxs hesab edəcəklər.
Çilililər danışıqları ciddi və düzgün qaydalara əsasən aparırlar. Açıq danışın, lakin həddindən artıq təzyiq göstərməyin. Tez satış, güc və təzyiq metodları heç vaxt işə yaramayacaq. Güzəşt tələblərinə həmişə hazırlıqlı olun, çünki bu sizin işin maliyyə aspektlərindən çox, münasibətlərə önəm verməyiniz deməkdir ki, bu hal çilililər tərəfindən daha müsbət qarşılanır. 
Çilililər biznesdə punktual  olmağı sevir. İş görüşləri vaxtında başlayır və vaxtında bitir. Biznes kartlarının olması önəmlidir, belə ki, bir tərəfi ingiliscə,  digər tərəfi ispanca olmaqla çap edilmiş biznes kartlarını katibələrdən başqa görüşdəki hər kəsə paylamalısınız. İşgüzar danışıqlardan öncə, həmişə qısa söhbətlər olur. Şərab servisini sol əl ilə etmək olmaz. Şərablar, xüsusilə, ağ şərablar milli sərvət hesab olunur.

Xarici görünüş. Kişilər ənənəvi olaraq, tünd göy və ya boz rəngli kostyum və açıq rəngli köynək geyinməli , qalstukdan istifadə etməlidirlər. Parıltılı və al-əlvan çalarlı geyimlər arzuolunmazdır. Qadınlar da eyni zamanda kostyum və hündürdaban ayaqqabı geyinməlidirlər. 

Peşə və ixtisaslaşmaya gəldikdə qadınların mövqeyi üstündür. Digər Latın Amerikası ölkələrindən isə qat-qat üstündür. Buna baxmayaraq, azacıq da olsa, bəzi yerlərdə qadınların peşə sahibi olmasına qarşı çıxan kişilik mövqeyi hələ də qalmaqdadır.
Münasibətlər isinişənə qədər biznesdə hədiyyə almaq və ya vermək gözlənilmir. Çilililər bazarlarda və yolüstü marketlərdə heç vaxt sövdələşmirlər. Qanunsuz, eyni zamanda reseptsiz nəsə satmaq qadağandır.

